МАТРЫЦА
ТАНК: Алё.
ТРОЙЦА: Усё спакойна?
ТАНК: Ты ж ня мелася падмяніць мяне.
ТРОЙЦА: Ведаю, але мне захацелася памяняцца.
ТАНК: Ён падабаецца табе, ці ня так?.. Табе падабаецца назіраць за ім?
ТРОЙЦА: Ня будзь сьмешным.
ТАНК: Мы зьбіраемся забіць яго. Ты гэта разумееш?
ТРОЙЦА: Марфэй верыць, што ён Абраны.
ТАНК: А ты?
ТРОЙЦА: У што веру я - няважна.
ТАНК: Ты ня верыш, так?
ТРОЙЦА: Ты чуў гэта?
ТАНК: Чуў што?
ТРОЙЦА: Ты ўпэўнены, што гэта надзейная лінія?
ТАНК: Ну канечне ўпэўнены.
ТРОЙЦА: Я лепш пайду.
ПАЛІЦЫЯНТ: Паліцыя! Ні зь месца!.. Рукі за галаву!.. Хутка!.. Зараз жа!
ГАТЭЛЬ “СЭРЦА ГОРАДУ”.
СЬМІТ: Лейтэнант.
ЛЕЙТЭНАНТ: От нечысьць.
СЬМІТ: Лейтэнант, вам аддалі адмысловыя загады.
ЛЕЙТЭНАНТ: Гэй, я проста выконваю сваю працу.. А вы свае гаўняныя паўнамудзтвы.. можаце засунуць сабе ў сраку.
СЬМІТ: Загады былі дзеля вашай жа бясьпекі.
ЛЕЙТЭНАНТ: ( Я думаю, мы можам справіцца з адной дзяўчынкай.. ( Я паслаў дзьве каманды.. Яны зараз яе прывядуць.
СЬМІТ: Не, лейтэнант, вашы людзі ўжо мёртвыя.
ТРОЙЦА: Чорт.. Марфэй.. Ня ведаю як, але ж лінію высачылі.
МАРФЭЙ: Я ведаю.. Яны перарэзалі кабэль.. У цябе няма часу, ты мусіш дабрацца да іншага выхаду.
ТРОЙЦА: Там ёсьць агенты?
МАРФЭЙ: Так.
ТРОЙЦА: Д’ябал.
МАРФЭЙ: Зьбярыся, Тройца.. Тэлефон на рагу Ўэлс і Лэйк.. Ты здолееш.
ТРОЙЦА: Добра.
МАРФЭЙ: Руш.
ПАЛІЦЫЯНТ: Гэта немагчыма.
ТРОЙЦА: Уставай, Тройца.. Проста ўставай.. Уставай!
АГЕНТ: Выйшла.
СЬМІТ: Гэта ня мае значэньня.
АГЕНТ: Інфарматар сапраўды ёсьць.
СЬМІТ: Так.
АГЕНТ: Нам вядома ймя іх наступнай цэлі.
АГЕНТ: Гэта ймя - Нэо.
СЬМІТ: Нам спатрэбіцца весьці пошук.
АГЕНТ: Ужо распачаты.
ПОШУК.. МАРФЭЙ УЦЯКАЕ АД ПАЛІЦЫІ Ў ВАЭРАПОРЦЕ.. ПЕРАСЬЛЕД ПРАЦЯГВАЕЦЦА.. ПРАЧЫНАЙСЯ, НЭО.
НЭО: Што?
ТЫ НАЛЕЖЫШ МАТРЫЦЫ.
НЭО: Што за чорт?
ІДЗІ ЗА БЕЛЫМ ТРУСОМ.
НЭО: Ідзі за белым трусом?
СТУК, СТУК, НЭО.
НЭО: ( Хто там?
ЧОЙ: Гэта Чой.
НЭО: А.. ну так.. Ты спазьніўся на дзьве гадзіны.
ЧОЙ: Ведаю.. Гэта з-за яе.
НЭО: Грошы ёсьць?
ЧОЙ: Дзьве штукі.
НЭО: Чакай.
ПАДАБЕНСТВЫ І СЫМУЛЯЦЫІ.
ЧОЙ: Алілюя!.. Ты мой збаўца!.. Мой асабісты Ісус Хрыстос.
НЭО: Калі цябе зловяць з гэтым...
ЧОЙ: Так, я ведаю, гэтага ніколі не было.. Ты ня йснуеш.
НЭО: Правільна.
ЧОЙ: Нешта ня так?.. Ты выглядаеш трохі бялейшым, чым звычайна.
НЭО: Мой.. кампутар.. ( У цябе калі-небудзь было адчуваньне.. што ты ня ўпэўнены, прачнуўся ты ці яшчэ сьпіш?
ЧОЙ: Увесь час.. Гэта завецца мэскалін.. і гэта адзіны спосаб адлёту.. Гэй.. здаецца мне, табе трэба разьняволіцца, хлопча.. Адпачыць, пазабаўляцца.. Што скажаш, Дужур.. возьмем яго з намі?
ДУЖУР: Абавязкова.
НЭО: ( Я не магу, я павінен.. заўтра працаваць.
ДУЖУР: Давай.. Будзе весела.. Абяцаю.
НЭО: Ага.. Канечне.. Іду.
ТРОЙЦА: Прывітаньне, Нэо.
НЭО: ( Адкуль ты ведаеш гэта ймя?
ТРОЙЦА: Я шмат пра цябе ведаю.
НЭО: Хто ты?
ТРОЙЦА: Мяне зваць Тройца.
НЭО: Тройца.. Тая самая Тройца?.. што ўзламала базу Падаткавай Службы?
ТРОЙЦА: Гэта было вельмі даўно.
НЭО: Божухна.
ТРОЙЦА: Што?
НЭО: Я проста думаў.. што ты хлопец.
ТРОЙЦА: Большасьць хлопцаў так думалі.
НЭО: Ты была ў маім кампутары?.. Як ты гэта зрабіла?
ТРОЙЦА: Зараз.. магу сказаць табе толькі тое.. што ты ў небясьпецы.. Я прывяла цябе сюды, каб папярэдзіць.
НЭО: Пра што?
ТРОЙЦА: Яны сочаць за табою, Нэо.
НЭО: Хто?
ТРОЙЦА: Прашу, толькі слухай.. Я ведаю, чаму ты тут, Нэо.. Я ведаю, што ты робіш.. Я ведаю, чаму ня сьпіш.. чаму жывеш адзін і чаму ноч у ноч.. сядзіш за сваім кампутарам.. Ты шукаеш яго.. Я ведаю, бо сама шукала тое самае.. А калі ён знайшоў мяне.. то сказаў, што насамрэч я шукала не яго.. Я шукала адказ.. Гэта пытаньне.. якое вядзе нас, Нэо.. Гэта пытаньне, якое прывяло цябе сюды.. Ты ведаеш пытаньне.. таксама як і я.
НЭО: Што такое Матрыца?
ТРОЙЦА: Адказ там, Нэо.. Ён шукае цябе.. і ён знойдзе цябе.. калі ты гэтага хочаш.
НЭО: Ах, чорт!.. Чорт, чорт!

РАЙНГАРТ: У вас праблемы з кіраўніцтвам, містэр Андэрсан..  Вы лічыце, што вы асаблівы.. што неяк правілы не распаўсюджваюцца на вас.. ( Відавочна, вы памыляецеся.. Гэта кампанія адна зь перадавых у сьвеце па праграмах.. бо кожны асобны супрацоўнік разумее, што ён - частка цэлага.. Такім чынам, калі праблемы ў супрацоўніка.. праблемы і ў кампаніі.. Надышоў час зрабіць выбар, містэр Андэрсан.. Альбо вы выбіраеце быць на сваім працоўным месцы своечасова з гэтага дня.. альбо выбіраеце пошук іншай працы.. Ці зразумелі вы мяне?
НЭО: Так, містэр Райнгарт, абсалютна.

КУР’ЕР: Томас Андэрсан?
НЭО: Так, гэта я.

КУР’ЕР: Усяго найлепшага.
НЭО: Алё.
МАРФЭЙ: Прывітаньне, Нэо.. Ты ведаеш, хто гэта?
НЭО: Марфэй.
МАРФЭЙ: Та-ак.. Я шукаў цябе, Нэо.. Ня ведаю, ці гатовы ты пабачыць тое, што я хачу паказаць табе.. але нажаль у нас няма часу.. Па цябе прыйшлі, Нэо, і я ня ведаю, што яны зьбіраюцца рабіць.
НЭО: Хто прыйшоў па мяне?
МАРФЭЙ: Устань ды паглядзі сам.
НЭО: Што, зараз?
МАРФЭЙ: Та-ак.. Зараз.. Нясьпешна.. Ліфт.
НЭО:  Ах, чорт!
МАРФЭЙ: Та-ак.
НЭО: Якой трасцы ім ад мяне трэба?!
МАРФЭЙ: Ня ведаю, а калі ты ня хочаш гэта высьветліць, то выбірайся адтуль.
НЭО: Як?
МАРФЭЙ: Я магу вывесьці цябе, але ты мусіш дакладна рабіць тое, што я скажу.
НЭО: Добра.
МАРФЭЙ: Кабінка насупраць пустая.
НЭО: А што, калі...
МАРФЭЙ: Руш, (зараз!.. ( Заставайся пакуль што тут.. Калі я скажу.. ідзі ў канец праходу.. да кабінэта ў канцы залі.. Прыгніся як мага ніжэй.. Руш, зараз.. Добра, цяпер.. Звонку - падымальнік.
НЭО: Адкуль ты ўсё гэта ведаеш?
МАРФЭЙ: У нас няма часу, Нэо.. Зьлева ёсьць акно, падыдзі да яго.. Адчыні.. Ты можаш скарыстаць падымальнік, каб трапіць на дах.
НЭО: Ні за што!.. Ні за што!.. Гэта вар’яцтва.
МАРФЭЙ: З будынка толькі два выхады.. Адзін - праз падымальнік, другі - пад іх канвоем.. Ты рызыкуеш у любым разе. Выбар за табой.
НЭО: Гэта вар’яцтва!.. Чаму гэта адбываецца са мной?.. Што я зрабіў?.. ( Я ніхто.. Я нічога не зрабіў.. Я заб’юся.. (  Чорт!.. ( Я не магу!
ТРОЙЦА: Чорт.
СЬМІТ: Як вы бачыце, мы сачылі за вамі некаторы час, містэр Андэрсан.. Здаецца, што вы.. жывяце.. падвойным жыцьцём.. У адным жыцьці вы Томас А. Андэрсан, праграміст рэспэктабэльнай кампаніі.. У вас ёсьць нумар сацыяльнай страхоўкі, вы плаціце падаткі.. і.. дапамагаеце сваёй домаўладальніцы выносіць сьмецьце.. Другое жыцьцё.. вы праводзіце за кампутарам.. дзе вы хакер па мянушцы.. Нэо.. і вінаваты.. фактычна ўва ўсіх кампутарных злачынствах, апісаных законам.. У аднаго з гэтых жыцьцяў.. ёсьць будучыня.. У другога - няма.. Я буду.. шчырым наколькі магу, містэр Андэрсан.. Вы тут.. бо нам патрэбна ваша дапамога.. Нам вядома, што з вамі зьвязалася пэўная.. асоба.. Чалавек, які называе сябе.. Марфэй.. Усё, што вы думаеце, вы ведаеце пра гэтага чалавека, неістотна.. Шмат якімі ўрадамі ён разглядаецца.. як самая небясьпечная асоба.. Мае калегі.. лічаць, што я.. марную з вамі час.. але я веру, што вы хацелі б зрабіць правільны крок.. Мы гатовыя забыцца на ваша мінулае.. каб даць вам новую магчымасьць.. і ўсё, што мы просім наўзамен,- гэта ваша супрацоўніцтва ў прыцягненьні вядомага тэрарыста да адказнасьці.
НЭО: ( Ага.. Ух, сапраўды добрая дамова.. ( Але, па-мойму, у мяне ёсьць лепшая.. Што, калі.. я пакажу вам палец.. і вы дасьце мне патэлефанаваць.
СЬМІТ: ( Містэр Андэрсан.. вы расчароўваеце мяне.
НЭО: Вам не настрашыць мяне сранай гестапаўшчынай.. Я ведаю свае правы.. Я хачу патэлефанаваць!
СЬМІТ: Скажыце мне, містэр Андэрсан.. ( якая карысьць ад тэлефанаваньня.. раз вы ня можаце.. гаварыць?.. Вы дапаможаце нам, містэр Андэрсан.. хочаце вы таго.. ці не.
МАРФЭЙ: Лінія праслухоўваецца.. я мушу казаць сьцісла.. Яны першымі дабраліся да цябе, але яны недаацэньваюць, наколькі ты важны.. Калі б яны ведалі тое, што ведаю я.. ты, напэўна, быў бы зараз мёртвым.
НЭО: Што ты такое кажаш?.. Што са мной адбываецца?
МАРФЭЙ: Ты Абраны, Нэо.. Разумееш, апошнія некалькі гадоў ты шукаў мяне, а я ўсё сваё жыцьцё.. шукаў цябе.. Ты ўсё яшчэ хочаш сустрэцца?
НЭО: Так.
МАРФЭЙ: Тады йдзі да моста на вуліцы Адамс.
ТРОЙЦА: Сядай.
НЭО: Гэта што за трасца?
ТРОЙЦА: Гэта неабходна, Нэо.. Каб нас абараніць.
НЭО: Ад чаго?
ТРОЙЦА: Ад цябе.
ЗЛУЧ: Здымі кашулю.
НЭО: Што?
ЗЛУЧ: Спыні аўто.. Слухай, цьвердалобы.. У нас няма часу на роспыты.. Цяпер дзейнічае толькі адно правіла.. Па-нашаму.. або па шашы.
НЭО: ( Файна.
ТРОЙЦА: Я прашу, Нэо.. ты павінен даверыцца мне.
НЭО: ( Чаму?
ТРОЙЦА: Бо там ты ўжо быў, Нэо.. Ты ведаеш гэту дарогу.. Ты ведаеш дакладна, дзе яна сканчаецца.. А я ведаю, што там ты ня хочаш быць.. Апок, фары.. Ляж і расшпілі кашулю.
НЭО: Што гэта за штука?
ТРОЙЦА: Мы думаем, у цябе “жучок”.. Паспрабуй расслабіцца.. Давай.. давай.
ЗЛУЧ: Яно рухаецца.
ТРОЙЦА: ( Чорт.
ЗЛУЧ: Ты губляеш яго!
ТРОЙЦА: Не губляю.. ( Увага!
НЭО: ( Госпадзе Ісусе! Гэта насамрэч было?!
ТРОЙЦА: Нам сюды.. Дазволь я дам табе адну параду.. Будзь шчырым.. Ён ведае больш, чым ты можаш уявіць.
МАРФЭЙ: Нарэшце.. Вітаю, Нэо.. Ты, несумненна, здагадаўся.. я Марфэй.
НЭО: Для мяне гонар пазнаёміцца з вамі.
МАРФЭЙ: Не.. гэта для мяне гонар.. Калі ласка.. Праходзь.. Сядай.. Я мяркую.. што зараз ты адчуваеш сябе.. як Аліса.. калі падала ў трусову нару?
НЭО: Можна і так сказаць.
МАРФЭЙ: Я бачу гэта ў тваіх вачах.. У цябе выгляд чалавека, які прымае тое, што бачыць.. бо спадзяецца прачнуцца.. Па іроніі, гэта недалёка ад праўды.. Ты верыш у лёс, Нэо?
НЭО: Не.
МАРФЭЙ: Чаму?
НЭО: Бо мне недаспадобы думка, што я не кантралюю сваё жыцьцё.
МАРФЭЙ: Я дакладна ведаю.. што ты хочаш сказаць.. Дай я раскажу табе, чаму ты тут.. Ты тут, бо нешта ведаеш.. што ведаеш, ня можаш растлумачыць.. але адчуваеш гэта.. Ты адчуваеш гэта ўсё сваё жыцьцё.. адчуваеш, што нешта ня так са сьветам. Ты ня ведаеш, што.. але гэта ёсьць.. як стрэмка ў тваім розуме.. якая зводзіць цябе з глузду.. Гэтае адчуваньне прывяло цябе да мяне.. Ты ведаеш, пра што я кажу?
НЭО: Матрыца?
МАРФЭЙ: Ты хочаш ведаць.. што.. гэта?.. Матрыца паўсюль.. яна вакол нас.. нават зараз у гэтым пакоі.. Ты бачыш яе, калі глядзіш у вакно.. або калі глядзіш тэлевізар.. Ты.. адчуваеш яе.. Калі йдзеш на працу.. калі йдзеш у царкву.. калі плаціш падаткі.. Гэты сьвет.. стаіць перад тваімі вачыма, каб ты ня бачыў праўду.
НЭО: Якую праўду?
МАРФЭЙ: Што ты нявольнік, Нэо.. Як і ўсе астатнія, ты нарадзіўся ў няволі.. нарадзіўся ў турме, якую ня можаш панюхаць або пакаштаваць, або памацаць.. У турме.. для твайго розуму.. Нажаль, нікому немагчыма.. растлумачыць.. што такое Матрыца.. Ты павінен убачыць яе сам.. Гэта твой апошні шанец.. Пасьля гэтага шляху назад няма.. Прымеш сінюю пілюлю.. гісторыя скончыцца.. Ты прачнесься ў сваім ложку і будзеш верыць у што захочаш.. Прымеш чырвоную пілюлю.. застанесься ў краіне цудаў.. І я пакажу табе, наколькі глыбокая трусова нара.. Памятай.. я прапаноўваю толькі праўду.. Нічога больш.. Ідзі за мной.. Апок.. мы на лініі?
АПОК: Амаль.
МАРФЭЙ: Час заўсёды супраць нас.. Калі ласка.. сядай тут.
НЭО: Вы ўсё гэта зрабілі?
ТРОЙЦА: Угм.
МАРФЭЙ: Пілюля, якую ты прыняў, частка праграмы высочваньня.. Яна перарывае твой апорны ўваходна-выхадны сыгнал, каб мы дакладна вызначылі тваё месцазнаходжаньне.
НЭО: Што гэта значыць?
ШЫФАР: Гэта значыць, прышпіліся, Дораці.. бо Канзас.. кажа “бывай”.
НЭО: Вы?..
МАРФЭЙ: Ты калі-небудзь сьніў такі сон, Нэо, у рэчаіснасьці якога ты быў упэўнены?.. А што, калі ты ня змог абудзіцца ад яго?.. Як бы ты адрозьніў сьвет сноў.. ад сьвету рэчаіснага?
НЭО: Ня можа быць.
МАРФЭЙ: Быць якім?.. Рэчаісным?
ТРОЙЦА: Адбываецца рэплікацыя.
МАРФЭЙ: Апок?
АПОК: Пакуль што нічога.
НЭО: ( Холадна.. Холадна.
МАРФЭЙ: ( Танк, нам неўзабаве спатрэбіцца сыгнал.
ТРОЙЦА: Пачалася фібрыляцыя.
МАРФЭЙ: Апок, месцазнаходжаньне.
АПОК: Нацэльваньне амаль скончана.
ТРОЙЦА: Ён адключаецца!
АПОК: ( Навёў!.. Трымаю!
МАРФЭЙ: Зараз, Танк, зараз!.. З прыбыцьцём.. у рэчаісны сьвет.. Мы зрабілі гэта, Тройца.. Мы знайшлі яго.
ТРОЙЦА: ( Спадзяюся, ты не памыліўся.
МАРФЭЙ: ( Мне ня трэба спадзявацца.. Я ведаю гэта.
НЭО: ( Я памёр?
МАРФЭЙ: І ня блізка. 
ДОЗЭР: Над ім яшчэ трэба папрацаваць.
НЭО: ( Што вы робіце?
МАРФЭЙ: Твае цягліцы атрафаваліся, мы аднаўляем іх.
НЭО: ( Чаму мне баляць вочы?
МАРФЭЙ: Ты ніколі не карыстаўся імі.. Адпачывай, Нэо.. Адказы потым.
НЭО: Марфэй, што са мной здарылася?.. Што гэта за месца?
МАРФЭЙ: Больш важна ня што.. а калі.
НЭО: Калі?
МАРФЭЙ: Ты лічыш, што зараз тысяча дзевяцьсот дзевяноста дзявяты год.. хаця насамрэч бліжэй да дзьве тысячы сто дзевяноста дзявятага.. Я не магу дакладна сказаць, які зараз год.. бо мы, шчыра кажучы, самі ня ведаем.. Няма такіх словаў, якімі я мог бы гэта растлумачыць табе, Нэо.. Хадзем са мной.. Паглядзіш сам.. Гэта мой карабель.. “Навухаданосар”.. Ён паветраны.. Гэта галоўная палуба.. Гэта ядро.. НАВУХАДАНОСАР.. Адсюль мы перадаём свой пірацкі сыгнал і ўзломваем Матрыцу.. Большасьць маёй каманды.. ты ўжо ведаеш.. Гэта Апок.. Злуч.. і Шыфар.
ШЫФАР: Здароў.
МАРФЭЙ: Некаторых ты ня ведаеш.. Танк.. і ягоны старэйшы брат Дозэр.. Той малы, ззаду цябе, Мыш.. Ты.. хацеў ведаць.. што такое Матрыца, Нэо?.. Тройца... Паспрабуй расслабіцца.. Адчуваньне будзе.. крыху незвычайнае.. Гэта.. Канструкт.. Гэта наша.. загрузачная праграма.. Мы можам загрузіць усё.. ад адзежы.. да рыштунку.. ад зброі.. да навучальных сымулятараў.. Усё.. што нам патрэбна.
НЭО: Якраз цяпер.. мы ў кампутарнай праграме?
МАРФЭЙ: Няўжо сапраўды так цяжка паверыць?.. У цябе іншая адзежа, раздымы на тваіх руках і галаве зьніклі.. Твае валасы зьмяніліся.. Твая цяперашняя зьнешнасьць - гэта тое, што мы называем рэшткавым самаўяўленьнем.. Гэта разумовая праекцыя.. твайго лічбавага “я”.
НЭО: Гэта.. гэта не рэчаіснасьць?
МАРФЭЙ: А што ёсьць рэчаіснасьцю?.. Як ты вызначаеш.. рэчаіснасьць?.. Калі ты кажаш пра пачуцьце дотыку.. пра пачуцьце нюху.. пачуцьце смаку і зроку, то рэчаіснасьць - гэта проста.. электрычныя сыгналы, перапрацаваныя тваім мозгам.. Гэта.. сьвет, які ты ведаеш.. Сьвет, якім ён быў пры канцы дваццатага стагодзьдзя.. Цяпер ён існуе толькі як частка нэрвова-інтэрактыўнай сымуляцыі.. якую мы называем Матрыцай.. Ты.. жыў у сьвеце сноў, Нэо.. А гэта сьвет.. які йснуе.. сёньня.. Запрашаю.. у пустэльню.. рэчаіснасьці.. Мы маем толькі крошкі й кавалачкі інфармацыі.. але мы ведаем напэўна.. што дзесьці напачатку дваццаць першага стагодзьдзя ўсё чалавецтва.. было аб’яднанае ў агульным сьвяткаваньні.. Мы.. захапляліся сваёй веліччу, бо далі жыцьцё.. Ша-І.
НЭО: Ша-І?.. Ты маеш на ўвазе штучны інтэлект.
МАРФЭЙ: Незвычайная сьвядомасьць, якая спарадзіла.. цэлую расу машынаў.. Мы.. ня ведаем, хто ўдарыў першы.. Мы.. ці яны.. Але ведаем, што гэта мы.. забрудзілі неба.. На той час яны залежалі ад сонечнай энэргіі, і лічылася.. што яны ня здолеюць выжыць.. без такой шчодрай крыніцы энэргіі.. як сонца.. На працягу.. усёй гісторыі чалавецтва наша жыцьцё.. залежала ад машынаў.. ( Лёс.. здаецца.. не без пачуцьця іроніі.. Чалавечае цела вырабляе больш біяэлектрычнасьці, чым ста дваццаці вольтавая батарэйка.. і больш як шэсьць тысячаў кілякалёрыяў цеплаэнэргіі.. Злучыўшы гэта са стопкам.. машыны атрымалі.. усю патрэбную ім энэргію.. Ёсьць палі.. бясконцыя.. палі.. дзе людзі больш.. не нараджаюцца.. нас вырошчваюць.. Доўгі час я ня верыў гэтаму.. Але потым убачыў палі на свае вочы.. я назіраў, як разрэджваюць памерлых, каб унутрывенна накарміць імі жывых.. стоячы там.. тварам да жудасна дакладнага разьліку.. я ўсьвядоміў відавочнасьць праўды.. Што такое Матрыца?.. Кантроль.. Матрыца.. гэта створаны кампутарам сьвет сноў.. збудаваны.. каб трымаць нас пад кантролем.. каб ператварыць.. чалавека.. вось у гэта.
НЭО: Не.. Я гэтаму ня веру!.. Гэта немагчыма!
МАРФЭЙ: Я не сказаў, што гэта будзе лёгка, Нэо.. Я проста сказаў, што гэта будзе праўда.
НЭО: Годзе!.. ( Выпусьціце мяне!.. Выпусьціце мяне!.. Я хачу выйсьці!
ТРОЙЦА: Асьцярожна, Нэо.. Асьцярожна.
НЭО: Дастаньце зь мяне гэту штуку!.. Не дакранайцеся да мяне!.. Адыдзіце ад мяне!.. Не падыходзьце!.. Я гэтаму ня веру!.. Я ня веру!.. Ня веру!
ШЫФАР: Зараз званітуе!
МАРФЭЙ: Дыхай, Нэо.. Проста дыхай!
НЭО: Я не магу вярнуцца, так?
МАРФЭЙ: Ня можаш.. А калі б мог.. ці сапраўды захацеў бы?.. Я павінен папрасіць у цябе прабачэньня.. У нас ёсьць правіла.. мы не вызваляем розум.. калі ён дасягнуў пэўнага веку.. Гэта небясьпечна.. Розуму цяжка вызваліцца.. Я раней бачыў такое і перапрашаю.. Я зрабіў гэта, бо.. павінен быў.. Калі Матрыца была ўпершыню збудавана, у ёй нарадзіўся чалавек.. які меў здольнасьці.. зьменьваць усё, што хацеў.. Ён мог пераўтвараць Матрыцу на свой лад.. Гэта ён.. вызваліў першых з нас.. і расказаў нам праўду.. Да таго часу.. пакуль існуе Матрыца.. чалавецтва ня будзе вольным.. Пасьля ягонай сьмерці.. Аракул прадказала, што ён вернецца.. і што ягоны прыход азначыць разбурэньне Матрыцы.. скончыць вайну.. і прынясе людзям волю.. Вось чаму ёсьць такія з нас, хто правёў усё сваё жыцьцё, шукаючы ў Матрыцы.. шукаючы яго.. Я зрабіў гэта, бо.. веру, што пошук завершаны.. Адпачні.. Табе гэта спатрэбіцца.
НЭО: Для чаго?
МАРФЭЙ: Для трэніровак.
ТАНК: Дабрыдзень, паспаў?.. Сёньня ноччу пасьпіш.. Гарантую.. Я Танк.. Я буду тваім апэратарам.
НЭО: У цябе.. у цябе няма...
ТАНК: Дзірак?.. Няма.. Я і мой брат Дозэр, мы абодва стопрацэнтова чыстыя, старога ўзору, узгадаваныя ў хатніх варунках людзі, народжаныя на волі, тут.. у рэчаісным сьвеце.. Сапраўдныя дзеці Зыёну.
НЭО: Зыёну?
ТАНК: Калі гэта вайна скончыцца заўтра.. Зыён - тое месца, дзе будзе гулянка.
НЭО: Гэта горад?
ТАНК: Апошні чалавечы горад.. Адзінае месца, якое ў нас захавалася.
НЭО: Дзе ён?
ТАНК: Глыбока пад зямлёй.. Каля зямнога ядра, дзе дагэтуль цёпла.. Будзеш жыць доўга - зможаш нават пабачыць яго.. Чорт!.. Трэба сказаць.. Мне так не цярпІцца ўбачыць, на што ты здатны. Калі Марфэй не памыліўся.. ( Мы не павінны размаўляць пра гэта.. але.. калі ты той самы.. ( ( Гэта вельмі хвалюючы час.. Нам трэба шмат чаго зрабіць.. Давай зробім!.. ( Так.. Перадусім мы маем запусьціць усе гэтыя апэрацыйныя праграмы.. Усё гэта гаўно!.. Трэба штосьці трохі весялейшае, як наконт.. баявой падрыхтоўкі?
НЭО: Джыу-джыцу?.. Я буду вывучаць.. джыу-джыцу?.. Матухны!
ТАНК: Гэй, Мікі, па-мойму, яму падабаецца.. Ну што, яшчэ?
НЭО: О, так.. ( О, так.
МАРФЭЙ: Як ён?
ТАНК: Дзесяць гадзінаў запар.. Ён машына.
НЭО: ( Я ведаю кунг фу.
МАРФЭЙ: Пакажы мне.. Гэта спарынгавая праграма.. падобная да запраграмаванай рэчаіснасьці Матрыцы.. Яна мае такія ж базавыя законы, накшталт гравітацыі.. Ты мусіш засвоіць, што гэтыя правілы ня розьняцца ад правілаў кампутарнай сыстэмы.. Некаторыя зь іх можна абысьці.. Іншыя.. можна зламаць.. Зразумеў?.. Тады вытні мяне.. калі можаш.. Добра!.. Адаптацыя.. Імправізацыя.. Але твая слабасьць.. не ў тваёй тэхніцы.
МЫШ: Марфэй б’ецца з Нэо!
МАРФЭЙ: Як я пабіў цябе?
НЭО: ( Ты надта хуткі.
МАРФЭЙ: Ты лічыш, што.. мая перавага ў моцы.. або ў хуткасьці.. у гэтым месцы неяк зьвязана.. з маімі цягліцамі?.. Думаеш, ты зараз дыхаеш паветрам?.. ( Яшчэ раз.
МЫШ: Божа ж мой! Які хуткі.. Гляньце на ягоную нэўракінэтыку! Яна звыш нормы!
МАРФЭЙ: Чаго ты чакаеш?.. Ты больш хуткі.. Ня думай.. пра гэта.. Ведай гэта.. ( Давай! Досыць спрабаваць выцяць мяне - вытні мяне!
МЫШ: Мне ня верыцца!
НЭО: Я ведаю, што ты спрабуеш зрабіць.
МАРФЭЙ: Я спрабую вызваліць твой розум, Нэо.. Але я магу толькі паказаць табе дзьверы.. Ты той, хто павінен прайсьці празь іх.. ( Танк.. загрузі праграму для скачкоў.. Адкінь усё, Нэо.. Боязь.. Сумнеў.. Нявер’е.. Вызвалі.. свой розум.
НЭО: Ого.. Ну добранька.. ( Вызвалі розум.
МЫШ: А што, калі ён здолее?
ТАНК: Ніхто ня змог зрабіць першы скачок.
МЫШ: Ды ведаю, ведаю.. А што, калі ён зможа?
АПОК: Ня зможа.
ТРОЙЦА: ( Давай.
НЭО: Ну канечне.. Без праблем.. Вызваліць розум.. вызваліць розум.. Без праблем.. Само сабой.
МЫШ: ( І-і што гэта значыць?
ЗЛУЧ: Гэта нічога ня значыць.
ШЫФАР: Усе падаюць першы раз.. Скажы, Тройца.
НЭО: ( Я думаў, гэта было не насамрэч.
МАРФЭЙ: Твой розум робіць гэта рэчаісным.
НЭО: Калі забіваюць у Матрыцы.. паміраеш тут?
МАРФЭЙ: Цела ня можа жыць бяз розуму.
ШЫФАР: Нешта я ня памятаю, каб ты калі-небудзь мне прыносіла паесьці.. Штосьці ў ім ёсьць, хіба не?
ТРОЙЦА: Толькі не кажы, што ты ў яго паверыў.
ШЫФАР: Мне проста цікава, раз Марфэй так упэўнены.. чаму не адвядзе яго да Аракула?
ТРОЙЦА: Марфэй адвядзе яго, калі ён будзе гатовы.
МАРФЭЙ: Матрыца - гэта сыстэма, Нэо.. Гэтая сыстэма.. наш вораг.. А калі ты ў ёй.. і пазіраеш навокал, што ты бачыш: бізнэсоўцы.. настаўнікі.. юрысты.. цесьляры.. Розумы гэтых людзей мы спрабуем выратаваць.. Але да выратаваньня гэтыя людзі зьяўляюцца часткай сыстэмы і гэта робіць іх нашымі ворагамі.. Ты павінен зразумець.. большасьць гэтых людзей.. не гатовыя быць разьняволенымі.. а шмат якія зь іх так прывучаныя, так безнадзейна залежныя ад сыстэмы.. што будуць змагацца.. каб абараніць яе.. Ты слухаў мяне, Нэо?.. Ці глядзеў на жанчыну ў чырвонай сукенцы?
НЭО: Я-я-я...
МАРФЭЙ: Глянь яшчэ раз.. Спыніце.
НЭО: Гэта.. гэта ня Матрыца?
МАРФЭЙ: ( Не.. ( Гэта яшчэ адна навучальная праграма, распрацаваная, каб навучыць цябе вось чаго.. Калі ты не адзін з нас.. ты адзін зь іх.
НЭО: Хто яны такія?
МАРФЭЙ: Праграмы-адчувальнікі.. Яны могуць уваходзіць і выходзіць зь любой праграмы, але ўсталяванай у іхнай сыстэме.. Гэта значыць, што любы.. каго мы не разьняволілі.. патэнцыйна агент.. Унутры Матрыцы.. яны - гэта кожны.. і яны - ніводны.. Мы выжываем, хаваючыся ад іх.. уцякаючы ад іх.. Але яны брамнікі.. Яны ахоўваюць усе дзьверы, яны трымаюць усе ключы, а гэта значыць, што рана ці позна.. камусьці прыйдзецца біцца зь імі.
НЭО: Камусьці.
МАРФЭЙ: Я ня буду хлусіць табе, Нэо.. Кожны чалавек, які стаў у іх на шляху, кожны, хто біўся з агентам, загінуў.. Але ў тым, у чым яны цярпелі паразу.. ты даб’есься посьпеху.
НЭО: Чаму?
МАРФЭЙ: Я бачыў, як агент кулаком прабіваў бэтонную сьцяну.. як людзі выпускалі ў іх усе ладункі ды прамахваліся.. Аднак іхная моц і іхная хуткасьць усё яшчэ базуюцца ў сьвеце.. які збудаваны на правілах. З гэтай прычыны.. яны ніколі ня будуць такімі моцнымі або хуткімі, якім можаш быць ты.
НЭО: Што ты хочаш сказаць?.. Што я магу ўхіляцца ад куляў?
МАРФЭЙ: Не, Нэо.. Я хачу сказаць, што калі ты будзеш гатовы.. табе гэта не спатрэбіцца.
ТАНК: У нас непрыемнасьці.
МАРФЭЙ: Гэта Зыён даслаў перасьцярогу?
ДОЗЭР: Не.. Іншы карабель.. Ч-чорт.. Кальмарыкі шыбуюць хутка.
НЭО: Кальмарыкі?
ТРОЙЦА: Вартавыя.. Машыны-забойцы, сканструяваныя з адной мэтай.
ДОЗЭР: Шукаць і зьнішчаць.
МАРФЭЙ: Сядаем там.. Ну што ў нас, Танк?
ТАНК: Энэргія выключана.. ЭМП узьведзены.. і напагатове.
НЭО: ЭМП?
ТРОЙЦА: Электрамагнітны пульсатар.. Ён разладжвае любую электронную сыстэму ў радыюсе выбуху.. Гэта ў нас адзіная зброя супраць машынаў.
НЭО: ( А дзе мы?
ТРОЙЦА: ( У старых сыстэмах каналізацыі.
НЭО: ( Каналізацыі?
ТРОЙЦА: ( Тут былі гарады, якія цягнуліся на сотні кілямэтраў.. а цяпер гэта тое, што ад іх засталося.
МАРФЭЙ: ( Ціха.
ШЫФАР: Ой!.. Нэо.. Ты мяне да чорцікаў напалохаў!
НЭО: ( Прабач.
ШЫФАР: Нічога.
НЭО: Гэта і ёсьць?..
ШЫФАР: Матрыца?.. Ага.
НЭО: Ты заўсёды глядзіш на яе ў выглядзе кодаў?
ШЫФАР: Ну, вымушаны.. Трансьлятары вобразаў працуюць для праграмы-канструкту.. а каб дэкадаваць Матрыцу, патрэбныя магутныя рэсурсы.. Да гэтага прызвычайваесься.. Я, я нават ня бачу кода.. Я бачу толькі бляндынку.. брунэтку, рыжавалосую.. Гэй.. ты.. выпіць хочаш?
НЭО: ( Ну.
ШЫФАР: Разумееш.. я ведаю, пра што ты думаеш.. бо зараз я думаю пра тое самае.. Папраўдзе, я думаю пра гэта з таго часу, як апынуўся тут.. ( Чаму, ну чаму я ня ўзяў сінюю пілюлю?!. ( Добрая дрэнь, скажы.. ( Дозэр гоніць.. Прыдатна для дзьвюх рэчаў.. прачышчаць рухавікі.. і забіваць мазгавыя клеткі.. Слухай.. Магу я цябе спытаць?.. Ён сказаў табе, чаму ён гэта зрабіў?.. Чаму ты тут?.. Божа мілы!.. Якая праца для розуму!.. Дык ты тут, каб выратаваць сьвет.. ( Ну што тут скажаш на гэта?.. Невялічкая парада.. убачыш агента.. рабі, што робім мы.. бяжы.. ратуй свой азадак.
НЭО: Дзякуй за выпіўку.
ШЫФАР: Прыемных сноў.
СЬМІТ: Мы дамовіліся.. містэр Рыган?
ШЫФАР: Разумееце.. Я ведаю, што гэты біфштэкс ня йснуе.. Я ведаю, што калі пакладу яго ў рот.. Матрыца скажа майму мозгу, што ён.. сакавіты.. і смачны.. Празь дзевяць гадоў.. ведаеце, што я зразумеў?.. ( Няведаньне - гэта шчасьце.
СЬМІТ: Значыць, мы дамовіліся?
ШЫФАР: Я не хачу памятаць нічога.. Нічога!.. Зразумелі?.. І я хачу быць багатым.. Ну.. кімсьці важным.. Як актор.
СЬМІТ: Усё, што захочаце.. містэр Рыган.
ШЫФАР: Добра.. Вы вернеце маё цела ў энэргастанцыю.. нанова ўставіце мяне ў Матрыцу.. А я дам вам усё, што хочаце.
СЬМІТ: Коды доступу ў галоўны кампутар Зыёну.
ШЫФАР: Не, я ж вам казаў, я іх ня ведаю.. Я дам вам чалавека, які ведае.
СЬМІТ: Марфэя.
ТАНК: Гэта табе, дружа.. Сьняданак чэмпіёнаў.
МЫШ: Калі заплюшчыць вочы, можа здацца , што гэта сырыя яйкі.
АПОК: Але, або міска смаркачоў.
МЫШ: А ведаеце, што мне гэта насамрэч нагадвае?.. Салодкую пшаніцу.. Вы калі-небудзь елі салодкую пшаніцу?
ЗЛУЧ: Не, але ж у прынцыпе і ты ня еў?
МЫШ: Якраз пра гэта я і кажу.. Якраз!.. Бо вы павінны зацікавіцца.. адкуль машыны ведаюць сапраўдны смак салодкай пшаніцы?.. Мо яны памыліліся.. Мо, як мне думаецца, салодкая пшаніца насамрэч мае смак падобны да смаку.. аўсянкі або.. тунца.. Гэта прымушае задумацца над шматлікімі рэчамі, вы-ы вазьміце курыцу для прыкладу. Мо яны не змаглі разабрацца, якім зрабіць курыны смак, і таму курыца на смак, як усё.. А мо...
АПОК: Сьціхні, Мыш.
ДОЗЭР: Гэта бялок аднаклеткавых, злучаны з сынтэтычнымі амінамі, вітамінамі і мінэраламі.. Усё, што патрэбна целу.
МЫШ: Гэта ня мае ўсяго, што патрэбна целу.. ( Як я разумею, ты прайшоў праграму з агентам.. Ведаеш, я.. Я напісаў гэту праграму.
АПОК: Пачынаецца.
МЫШ: Ну як яна табе?
НЭО: Хто?
МЫШ: Жанчына ў чырвонай сукенцы.. Я змадэляваў яе.. Яна.. ну, яна ня вельмі гаваркая, але.. але, калі ты захочаш спаткацца зь ёю.. я мог бы ўсё наладзіць.
ЗЛУЧ: Лічбавы зводнік за працай.
МЫШ: ( Не зважай на гэтых крывадушнікаў, Нэо!.. ( Адмаўляць нашыя памкненьні.. значыць адмаўляць тое.. што робіць нас людзьмі.
МАРФЭЙ: Дозэр.. калі даясі.. выводзь карабель на зыходную.. Мы ўваходзім.. Адвядзём Нэо да яе.
НЭО: Да каго?
ТАНК: Да Аракула.. ( Усіх прашу заўважыць.. сьвецяцца шыльдачкі “прышпіліць рамяні” і “не курыць”.. Адкіньцеся.. і атрымлівайце асалоду ад палёту.
МАРФЭЙ: Мы ўвайшлі.. Мы павінны вярнуцца праз гадзіну.. Неймаверна.. ці ня так?
НЭО: Божа...
ТРОЙЦА: Што?
НЭО: Я там еў.. Там сапраўды добрая локшына.. У мяне засталіся ўспаміны з майго жыцьця.. Нічога гэтага не было.. Што гэта значыць?
ТРОЙЦА: Матрыца ня можа сказаць табе, хто ты.
НЭО: А Аракул можа.
ТРОЙЦА: Гэта іншае.
НЭО: Ты хадзіла да яе?
ТРОЙЦА: Так.
НЭО: Што яна табе сказала?
ТРОЙЦА: Яна сказала мне...
НЭО: Што?
МАРФЭЙ: Мы прыехалі.. Нэо.. хадзем са мной.
НЭО: Дык гэта той самы Аракул, якая зрабіла.. прадказаньне?
МАРФЭЙ: Так.. Яна вельмі старая. Яна з намі ад самага пачатку.
НЭО: Ад пачатку?
МАРФЭЙ: Супраціву.
НЭО: І што яна ведае?.. Усё?
МАРФЭЙ: Яна б сказала, што ведае дастаткова.
НЭО: І яна ніколі не памыляецца.
МАРФЭЙ: Ня думай пра гэта з гледзішча памыляецца - не памыляецца.. Яна праваднік, Нэо.. Яна можа дапамагчы табе знайсьці шлях.
НЭО: Яна табе дапамагала?
МАРФЭЙ: Так.
НЭО: Што яна табе сказала?
МАРФЭЙ: Што я знайду Абранага.. Я казаў, што магу толькі паказаць табе дзьверы.. Ты павінен прайсьці празь іх.
ЖАНЧЫНА: Прывітаньне, Нэо.. Ты акурат у час.. Марфэй, будзь як дома.. Нэо, хадзем са мной.. Гэта іншыя патэнцыялы.. Ты можаш пачакаць тут.

ХЛОПЧЫК: Не спрабуй пагнуць лыжку.. Гэта немажліва.. Замест гэтага толькі паспрабуй усьвядоміць праўду.
НЭО: Якую праўду?

ХЛОПЧЫК: Лыжкі няма.
НЭО: Лыжкі няма.
ХЛОПЧЫК: Тады ты зразумееш, што гнецца ня лыжка.. А толькі тое, што ў табе.

ЖАНЧЫНА: Аракул прыме цябе зараз.
АРАКУЛ: Я ведаю, ты Нэо.. Пачакай трошкі.
НЭО: Вы Аракул?
АРАКУЛ: Рыхтык!.. Не зусім тое, чаго ты чакаў, так?.. А-амаль сьпяклося.. Пахне смачна, праўда?
НЭО: Ага.
АРАКУЛ: Я папрасіла б цябе сесьці.. але ж ты не захочаш.. І не хвалюйся наконт вазы.
НЭО: Якой вазы?
АРАКУЛ: Гэтай вазы.
НЭО: Прабачце.
АРАКУЛ: Я ж сказала, не хвалюйся.. Я дам аднаму са сваіх дзяцей паправіць яе.
НЭО: Адкуль вы ведалі?
АРАКУЛ: ( Над чым ты потым сапраўды будзеш ламаць галаву.. ці разьбіў бы ты вазу, калі б я нічога не сказала.. А ты больш мілы, чым я думала.. Я разумею, чаму ты ёй падабаесься.
НЭО: Каму?
АРАКУЛ: Аднак не такі кемлівы.. Ты ведаеш, чаму Марфэй прывёў цябе да мяне.. Ну.. Што ты думаеш?.. Ты думаеш, ты Абраны?
НЭО: Шчыра кажучы, я ня ведаю.
АРАКУЛ: Ты ведаеш, што гэта азначае?.. Гэта лаціна.. Азначае: “Спазнай.. сябе”.. Я раскрыю табе маленькую таямніцу.. Быць Абраным.. гэта як быць закаханым.. Ніхто ня можа сказаць табе, што ты закаханы, ты проста ведаеш гэта.. Усёй сваёй істотаю.. Усімі фібрамі.. Што ж.. Я лепш пагляджу цябе.. Адкрый рот, скажы “А”.. Добра.. Цяпер я маю сказаць: “ммм.. гэта цікава, але”.. А ты скажаш...
НЭО: Але што?
АРАКУЛ: Але.. ты ўжо ведаеш, што я зьбіраюся табе сказаць.
НЭО: Я не Абраны.
АРАКУЛ: Выбачай, золатка.. У цябе ёсьць дар.. але ты нібыта чагосьці чакаеш.
НЭО: Чаго?
АРАКУЛ: Наступнага жыцьця, мабыць.. Хто ведае.. Вось такі стан рэчаў.. Што тут сьмешнага?
НЭО: Марфэй.. Ён.. ён амаль мяне пераканаў.
АРАКУЛ: Я ведаю.. Бедны Марфэй.. Безь яго.. мы прападзём.
НЭО: Што значыць.. безь яго?
АРАКУЛ: Ты праўда хочаш пачуць гэта?.. Марфэй верыць у цябе, Нэо.. І ніхто, ні ты, ні нават я, ня можа пераканаць яго ў іншым.. Ён верыць так сьлепа.. што ахвяруе сваім жыцьцём.. каб выратаваць тваё.
НЭО: Што?
АРАКУЛ: Табе прыйдзецца зрабіць выбар.. У адной руцэ ў цябе будзе жыцьцё Марфэя.. У другой руцэ.. у цябе будзе тваё ўласнае.. Адзін з вас загіне.. Хто.. будзе залежаць ад цябе.. Мне шкада, золатка, праўда.. У цябе добрая душа.. А я так не люблю паведамляць добрым людзям благія весткі.. ( Не хвалюйся.. Як толькі ты выйдзеш за дзьверы.. ты пачнеш адчуваць сябе лепш.. Ты прыгадаеш, што ты ня верыш у бязглузьдзіцу пра лёс.. Ты сам кантралюеш сваё жыцьцё.. Памятаеш?.. Вось.. вазьмі печыўка.. Я абяцаю, што калі ты даясі яго.. ты адчуеш сябе ў поўным парадку.
МАРФЭЙ: Тое, што было сказана.. было для цябе.. і толькі для цябе.

ЖАНЧЫНА Ў ЧЫРВОНЫМ.
ТАНК: Яны вяртаюцца.. Што гэта?
НЭО: О.. дэжавю.
ТРОЙЦА: Што ты зараз сказаў?
НЭО: Нічога, проста маленькае дэжавю.
ТРОЙЦА: Што ты бачыў?

ШЫФАР: Што здарылася?
НЭО: Чорны кот прайшоў паўз нас.. а потым яшчэ адзін, падобны.
ТРОЙЦА: Наколькі падобны? Ці гэта быў той самы?
НЭО: Магчыма, я ня ўпэўнены.
МАРФЭЙ: Злуч, Апок.
НЭО: А што такое?
ТРОЙЦА: Звычайна дэжавю - гэта глюк у Матрыцы.. Гэта бывае, калі яны нешта зьменьваюць.
ТАНК: О Божа мой.
МАРФЭЙ: Рушма!
ТАНК: Яны перарэзалі кабэль! Гэта пастка! Выбірайцеся!
МЫШ: О не.
ТАНК: О не.
ШЫФАР: Вось што яны зьмянілі.. Мы ў пастцы.. Адсюль няма выхаду.
МАРФЭЙ: Спакойна.. Дай тэлефон.
ТРОЙЦА: Яны змогуць высачыць.
МАРФЭЙ: У нас няма выбару.
ТАНК: Апэратар.
МАРФЭЙ: Танк.. Знайдзі плян гэтага будынка.. знайдзі хутка.
ТАНК: Знайшоў!
МАРФЭЙ: Патрэбны асноўны сантэхнічны стаяк.
СЬМІТ: Восьмы паверх.. Яны на восьмым паверсе.
МАРФЭЙ: Злуч, давай наўпрост.
АПОК: Нэо.. Спадзяюся, Аракул паведаміла табе добрыя весткі.
ТАНК: Цяпер налева, стаяк там.
МАРФЭЙ: Добра.
АГЕНТ: Дзе яны?

ПАЛІЦЫЯНТ: Яны за сьцяной.

ПАЛІЦЫЯНТЫ: За сьцяной!
ШЫФАР: Гэта агент!
ТРОЙЦА: Марфэй!
МАРФЭЙ: Тройца.. Ты павінна вывесьці Нэо!.. Ён найважнейшы!
НЭО: Не!.. Не, Марфэй! Ня трэба!
МАРФЭЙ: Тройца! Сыходзьце!
ТРОЙЦА: Сыходзьма!
НЭО: Мы ня можам яго кінуць!
ТРОЙЦА: Мы мусім!.. Шыфар!.. Давай!
СЬМІТ: Вялікі Марфэй.. Нарэшце мы сустрэліся.
МАРФЭЙ: А ты?
СЬМІТ: Сьміт.. Агент.. Сьміт.
МАРФЭЙ: Для мяне вы ўсе аднолькавыя.
СЬМІТ: Забраць яго.
ТАНК: Не!.. Апэратар.
ШЫФАР: Алё, мне патрэбны выхад, хутчэй!
ТАНК: Шыфар?
ШЫФАР: Ага.. Адбылася аварыя!.. Чортава аўтааварыя!.. Усё так раптоўна! Бум!.. Нехта наверсе ўсё яшчэ любіць мяне.
ТАНК: Я знайшоў цябе.
ШЫФАР: Забяры мяне адсюль! Хутчэй!
ТАНК: Найбліжэйшы выхад на Франклін-Эры, старая тэлемайстэрня.
ШЫФАР: Добра.
ТАНК: Апэратар.
ТРОЙЦА: Танк, гэта я.
НЭО: Марфэй жывы?
ТРОЙЦА: Танк, Марфэй жывы?
ТАНК: Так.. Яны перамяшчаюць яго. Я пакуль што ня ведаю куды.
ТРОЙЦА: Ён жывы.. Нам патрэбны выхад.
ТАНК: Вы недалёка ад Шыфра.
ТРОЙЦА: Ад Шыфра?
ТАНК: Ведаю.. Я скіраваў яго на Франклін-Эры.
ТРОЙЦА: Зразумела.
ТАНК: Ёсьць.
ШЫФАР: Дзе яны?
ТАНК: Ужо блізка.
ШЫФАР: Добра.
ТРОЙЦА: Сьпярша ты, Нэо.
ШЫФАР: Чорт!
ДОЗЭР: ( Танк.. ( Не!
НЭО: Ня ведаю, проста абарвалася.
ШЫФАР: Здарова, Тройца.
ТРОЙЦА: Шыфар?.. А дзе Танк?
ШЫФАР: Ведаеш.. доўгі час.. я думаў, што.. закаханы ў цябе.. Ты часта сьнілася мне.. Ты прыгожая жанчына, Тройца.. Вось так трэба выключаць усё надта кепскае.
ТРОЙЦА: Ты іх забіў.
АПОК: Што?
ЗЛУЧ: О, Божа.
ШЫФАР: Я стаміўся, Тройца.. Я стаміўся ад гэтай вайны.. стаміўся ад змаганьня, я стаміўся ад гэтага карабля.. ад холаду, ад штодзённага спажываньня адной і той жа, каб яе, сьлізі.. Але больш за ўсё.. я стаміўся ад гэтага фанатыка і ад усёй ягонай лухты.. Сюрпрыз, гаўнюк!.. Іду ў заклад, ты ніколі не прадбачыў такога.. так?.. Божа, як бы я хацеў быць там!.. Калі яны будуць цябе дапытваць.. Я хацеў бы ўвайсьці туды якраз у той момант.. ну, якраз тады.. калі б ты даведаўся, што гэта зрабіў я.
ТРОЙЦА: Ты здаў ім Марфэя.
ШЫФАР: Ён хлУсіў нам, Тройца!.. Ён падманваў нас!.. Калі б ён сказаў нам праўду.. мы б адказалі яму: “Засунь гэту чырвоную пілюлю сабе ў сраку!”
ТРОЙЦА: Няпраўда, Шыфар, ён вызваліў нас.
ШЫФАР: Вызваліў.. Ты называеш гэта.. вызваліў.. Усё, што я рабіў, гэта тое, што ён мне казаў рабіць.. Калі б мне давялося выбіраць паміж гэтым і Матрыцай.. я выбраў бы Матрыцу.
ТРОЙЦА: Матрыца не рэчаісная!
ШЫФАР: Я ня згодны, Тройца.. Па-мойму.. Матрыца.. можа быць больш рэчаіснай, чым гэты сьвет.. Я толькі выцягваю штэкер тут.. а там.. ты маеш убачыць, як памірае Апок.
АПОК: Тройца.
ЗЛУЧ: Не!
ШЫФАР: Запрашаю ў рэчаісны сьвет, ага?, дзетка.
ТРОЙЦА: Але ты выйшаў, Шыфар, ты ня можаш вярнуцца.
ШЫФАР: О, не, гэта ты так думаеш.. Яны нанова ўставяць маё цела.. я зноў засну.. а калі прачнуся.. то ня буду памятаць.. анічога.. Дарэчы.. калі ў цябе ёсьць сказаць нешта страшэнна важнае Злучу.. я раю сказаць гэта зараз.
ТРОЙЦА: О не, калі ласка, ня трэба.
ЗЛУЧ: Толькі ня гэтак.. Толькі ня гэтак.
ШЫФАР: Запозна.
ТРОЙЦА: Каб ты спрах, Шыфар!
ШЫФАР: Ня трэба ненавідзець мяне, Тройца.. Я проста пасланец.. І якраз цяпер.. я зьбіраюся табе гэта даказаць.. Калі Марфэй казаў слушна.. я ніяк не змагу выцягнуць гэты штэкер.. Я хачу сказаць, калі Нэо Абраны.. значыць павінен адбыцца.. нейкі цуд.. які спыніць мяне.. Правільна?.. Я хачу сказаць, як ён можа быць Абраным.. калі ён мёртвы?.. Ты так і не адказала мне.. Ты купілася на Марфэеву лухту?.. Скажы.. Я хачу пачуць маленькае так ці не.. Зазірні.. у ягоныя вочы.. гэтыя вялікія.. прывабныя вочы.. і скажы мне.. Так.. ці не.
ТРОЙЦА: ( Так.
ШЫФАР: ( Не!.. Паверыць не магу!
ТАНК: Верыш ці не, ты, кавалак гаўна, а ўсё роўна згарыш!
НЭО: Сьпярша ты.
ТРОЙЦА: Ты паранены.
ТАНК: Усё загоіцца.
ТРОЙЦА: Дозэр?
СЬМІТ: Ты калі-небудзь стаяў і ўзіраўся ў гэта?.. Дзівіўся на гэтае.. хараство?.. на гэтую геніяльнасьць?.. Мільярды людзей проста.. пражываюць свае жыцьці.. у забыцьці.. Ці ведаў ты, што першая.. Матрыца.. была спраектавана як дасканалы.. чалавечы сьвет.. дзе ніхто не пакутаваў.. дзе ўсе былі шчасьлівыя.. Гэта была катастрофа.. Ніводзін, зразумела, не прыняў праграму. Увесь плён быў загублены.. Некаторыя лічылі, што.. нам не хапіла мовы праграмаваньня, каб апісаць ваш дасканалы сьвет, але.. я лічу, што.. як від.. людзі вызначаюць сваю рэчаіснасьць празь няшчасьці і пакуты.. Дасканалы сьвет быў сном, ад якога ваш прымітыўны мозг.. спрабаваў прачнуцца.. Вось чаму Матрыца была.. перапраектавана ў гэта.. гэта пік вашай цывілізацыі.. Я кажу вашай.. цывілізацыі.. бо як толькі мы пачалі думаць за вас, яна насамрэч зрабілася нашай цывілізацыяй, а гэта, бясспрэчна, і ёсьць сэнс усяго, што адбываецца.. Эвалюцыя.. Марфэй.. Эвалюцыя.. Як дыназаўры.. Зірні ў вакно.. Ваш час мінуў.. Будучыня.. гэта.. наш сьвет.. Марфэй.. Будучыня гэта.. наш час.
АГЕНТ: Можа ўзьнікнуць праблема.
НЭО: Што яны зь ім робяць?
ТАНК: Узломваюць ягоны розум.. Гэта як кампутарны ўзлом. На гэта патрэбны толькі час.
НЭО: Колькі?
ТАНК: Залежыць ад розуму.. Але ўрэшце ён зламаецца.. і ягоны альфа-ўзор зьменіцца.. з такога.. на такі.. Калі гэта здарыцца, Марфэй раскажа ім усё, што яны хочуць ведаць.
НЭО: А што яны хочуць?
ТАНК: Лідэру кожнага карабля даюць коды да галоўнага кампутара Зыёну.. Калі агенты атрымаюць коды і ўвойдуць у кампутар Зыёну.. яны змогуць зьнішчыць нас.. Мы ня можам гэтага дапусьціць.. Тройца.. Зыён важнейшы за мяне.. або за цябе.. або нават за Марфэя.
НЭО: Але ж павінна быць штосьці, што мы можам зрабіць.
ТАНК: Ёсьць.. Мы выцягнем штэкер.
ТРОЙЦА: Ты заб’еш яго.. Заб’еш Марфэя?!
ТАНК: У нас няма іншага выйсьця.
СЬМІТ: Ніколі не пасылай чалавека выконваць працу машыны.
АГЕНТ: Калі, сапраўды, наш чалавек праваліўся, яны абарвуць сувязь як мага хутчэй.. А калі не...
АГЕНТ: Ім канец.. Па-любому.
СЬМІТ: У нас няма выбару, але працягвайце, як заплянавана. Дысьлякуйце вартавых.. Неадкладна.
ТАНК: Марфэй, ты для нас больш, чым лідэр.. Ты.. наш бацька.. Нам будзе не ставаць цябе, заўсёды.
НЭО: Стой.. Не магу паверыць, што гэта адбываецца.
ТАНК: Нэо, гэта трэба зрабіць!
НЭО: Трэба?.. Я ня ведаю, я.. Гэта ня можа быць проста супадзеньнем, ня можа.
ТАНК: Ты пра што?
НЭО: Аракул.. Яна сказала мне, што гэта здарыцца.. Яна сказала.. што мне прыйдзецца зрабіць выбар.
ТРОЙЦА: Які выбар?.. Што ты робіш?
НЭО: Я ўваходжу.
ТРОЙЦА: Не, ты ня пойдзеш.
НЭО: Я павінен.
ТРОЙЦА: Нэо, Марфэй ахвяраваў сабою, каб мы змаглі цябе вывесьці.. Табе не ўвайсьці зноў.
НЭО: Марфэй зрабіў гэта, бо верыў, што я той, кім ня ёсьць.
ТРОЙЦА: Што?
НЭО: Я не Абраны, Тройца.. Аракул мне і гэта сказала.
ТРОЙЦА: Не, ты павінен быць.
НЭО: Прабач, я не Абраны.. Я проста іншы хлопец.
ТРОЙЦА: Не, Нэо, гэта няпраўда.. Гэта ня можа быць праўдай.
НЭО: Чаму?
ТАНК: Нэо.. Гэта вар’яцтва.. Яны трымаюць Марфэя ў будынку, які кантралюецца вайскоўцамі. Нават калі ты нейкім чынам трапіш туды, яго ахоўваюць агенты.. Тры агенты.. Я таксама хачу вярнуць Марфэя, але тое, пра што ты кажаш, самагубства.
НЭО: Я ведаю, як гэта выглядае.. але гэта ня так.. Я не магу растлумачыць, чаму гэта ня так.. Марфэй у штосьці верыў.. І ён быў гатовы аддаць сваё жыцьцё дзеля таго, у што верыў. Цяпер я гэта разумею.. Вось чаму я павінен ісьці.
ТАНК: Чаму?
НЭО: Бо я веру ў штосьці.
ТРОЙЦА: У што?
НЭО: Я веру, што магу вярнуць яго.. Што ты робіш?
ТРОЙЦА: Я йду з табою.
НЭО: Не, ты ня пойдзеш.
ТРОЙЦА: Не?.. Дазволь мне сказаць, у што веру я.. Я веру, што Марфэй для мяне значыць больш, чым для цябе.. Я веру, што калі ты сур’ёзна сабраўся выратаваць яго, табе спатрэбіцца мая дапамога.. А з таго часу як я старэйшы афіцэр на гэтым караблі, калі табе гэта не падабаецца.. я веру, што ты можаш ісьці да д’ябла.. бо ў іншым кірунку ты ня пойдзеш.. Танк.. загружай нас.
СЬМІТ: Я хацеў бы.. падзяліцца адкрыцьцём.. якое я зрабіў.. пакуль быў тут.. Яно прыйшло да мяне, калі.. я спрабаваў клясыфікаваць ваш від.. Я зразумеў, што.. вы нават не сысуны.. Кожны сысун.. на гэтай плянэце.. інстынктыўна выпрацоўвае натуральную раўнавагу з навакольным асяродзьдзем, але вы, людзі, ня робіце гэтага.. Вы прыяжджаеце на тэрыторыю і-і размножваецеся.. і вы размножваецеся, пакуль ня скончацца ўсе прыродныя рэсурсы.. І адзіны спосаб выжыць для вас - гэта пашырыцца на іншую тэрыторыю.. Ёсьць яшчэ адзін арганізм на гэтай плянэце, які.. робіць гэтаксама.. Ты ведаеш, што гэта?.. Вірус.. Людзі – гэта хвароба.. рак гэтай плянэты.. Вы.. чума.. А мы.. лекі.
ТАНК: Добра.. Што вам патрэбна?.. Акрамя цуду.
НЭО: Зброя.. Шмат зброі.
ТРОЙЦА: Нэо.. Ніхто ніколі не рабіў такога.
НЭО: Вось таму гэта і атрымаецца.
СЬМІТ: Чаму сыроватка ня дзейнічае?
АГЕНТ: Можа, мы задаём ня тыя пытаньні.
СЬМІТ: Пакіньце мяне зь ім.. Зараз.
ТАНК: Трымайся, Марфэй.. Яны йдуць па цябе.. Яны йдуць.
СЬМІТ: Ты чуеш мяне, Марфэй?.. Я буду.. шчырым.. з табой.. Я.. ненавіджу.. гэтае месца.. гэты.. зьвярынец.. гэтую турму.. гэтую.. рэчаіснасьць, называй яго як хочаш, я больш не магу знаходзіцца тут.. Гэты смурод.. калі такі ёсьць.. Я пачуваюся.. насычаным.. ім.. Я магу.. пакаштаваць.. твой смурод.. І кожны раз, калі я раблю гэта, то баюся, што неяк заразіўся ім, гэта агідна.. ці ня так?.. Я мушу.. выбрацца адсюль.. Я мушу.. вызваліцца.. А ў гэтым розуме ключ.. мой ключ.. Зыён зьнішчаць, мне больш ня трэба тут быць, ты разумееш?.. Мне патрэбныя коды.. Я павінен патрапіць у Зыён.. А ты павінен сказаць мне як.. Ты або скажаш мне.. або.. здохнеш.
ПАЛІЦЫЯНТ: Калі ласка, дастаньце ўсе мэталічныя рэчы.. ключы.. дробязь... Во халера!
ПАЛІЦЫЯНТ: Падмога!.. Вышліце падмогу!
ПАЛІЦЫЯНТ: Стаяць!
АГЕНТ: Што ты рабіў?
АГЕНТ: Ён ня ведае.
СЬМІТ: Ня ведаю чаго?
АГЕНТ: Па-мойму, яны спрабуюць яго выратаваць.
НЭО: Лыжкі няма.
СЬМІТ: Знайдзіце іх і зьнішчыце.
МУЖЧЫНА: Паўтараю!.. На нас напалі!
НЭО: Тройца!.. Дапамажы!
АГЕНТ: Толькі чалавек.
ТРОЙЦА: Ухіліся ад гэтага.. Як ты гэта рабіў?
НЭО: Што рабіў?
ТРОЙЦА: Ты рухаўся, як яны.. Я ніколі ня бачыла, каб хто-небудзь рухаўся так хутка.
НЭО: Гэта было недастаткова хутка.. Ты ўмееш лятаць на гэтым?
ТРОЙЦА: Пакуль што не.
ТАНК: Апэратар.
ТРОЙЦА: Танк, мне патрэбна праграма пілятаваньня верталёта Бэ - дзьвесьце дванаццаць.. Хутчэй!.. Паляцелі.
СЬМІТ: Не.
НЭО: Марфэй, уставай.. Уставай, уставай.. Ён не даскочыць.. Трымаю!.. Тройца.
ТАНК: Я ведаў гэта!.. Ён Абраны!
МАРФЭЙ: Цяпер ты верыш, Тройца?
НЭО: Марфэй.. Аракул.. Яна сказала мне...
МАРФЭЙ: Яна сказала табе.. якраз тое, што табе трэ было пачуць.. І ўсё.. Нэо, рана ці позна ты зразумееш, як і я.. Ёсьць розьніца: ведаць шлях.. і йсьці па шляху.
ТАНК: Апэратар.
МАРФЭЙ: Танк.
ТАНК: Чартоўскі прыемна чуць ваш голас, сэр!
МАРФЭЙ: Нам патрэбны выхад.
ТАНК: Ужо падрыхтаваны.. Станцыя мэтро.. Стэйт і Балбо.
СЬМІТ: Д’ябал!
АГЕНТ: Мы іх высачылі.
АГЕНТ: Мы ведаем, дзе яны.
АГЕНТ: Вартавыя напагатове.
АГЕНТ: Загадваем нападаць.
СЬМІТ: Яны яшчэ ня выйшлі.
НЭО: Сьпярша ты, Марфэй.
ТРОЙЦА: Нэо, я хачу табе штосьці сказаць.. але я баюся таго.. што могуць значыць мае словы.. Усё, што сказала мне Аракул, збылося.. усё, акрамя гэтага.
НЭО: Акрамя чаго?
ТРОЙЦА: Нэо.
ТАНК: Што за ліха там здарылася?!
ТРОЙЦА: Агент!.. Ты павінен адправіць мяне назад!
ТАНК: Я не магу!
СЬМІТ: Містэр Андэрсан.
ТРОЙЦА: Бяжы, Нэо, бяжы!.. Што ён робіць?
МАРФЭЙ: Ён пачынае верыць.
СЬМІТ: Твой пусты.
НЭО: І твой.
СЬМІТ: Я буду цешыцца, гледзячы, як вы паміраеце.. містэр Андэрсан.
ТРОЙЦА: Божа, ён забівае яго.
СЬМІТ: Вы чуеце гэта, містэр Андэрсан?.. Гэта гук неўнікнёнасьці.. Гэта гук вашай сьмерці.. Бывайце.. містэр Андэрсан.
НЭО: Мяне зваць.. Нэо.
ТРОЙЦА: Што здарылася?
ТАНК: Ня ведаю, я згубіў яго.. О чорт.
ТРОЙЦА: Вартавыя.. Доўга яшчэ?
МАРФЭЙ: Пяць. Можа, шэсьць хвілінаў.. Танк.. рыхтуй ЭМП.
ТРОЙЦА: Мы ня можам скарыстаць гэта, пакуль ён там.
МАРФЭЙ: Я ведаю, Тройца, не хвалюйся.. Ён здолее.
МУЖЧЫНА: ( Якога чорта?!. Гэта мой тэлефон!.. Ён забраў мой тэлефон!
ТАНК: Знайшоў!.. Ён бяжыць.
НЭО: Містэр Чарадзей.. выведзі мяне з гэтага пекла!
ТАНК: Ёсьць падключэньне на стары выхад. Ўобаш і Лэйк.
НЭО: Ах, чорт!.. ( Дапамажы!.. Патрэбна дапамога!
ТАНК: Дзьверы!.. Дзьверы зьлева ад цябе.. Не! Зьлева ад цябе!.. Заднія дзьверы.
ТРОЙЦА: О не.
МАРФЭЙ: А вось і яны.. Ён здолее.
ГАТЭЛЬ “СЭРЦА ГОРАДУ”.
ТАНК: Пажарная лесьвіца ў канцы завулка. Пакой трыста тры.. Яны ўнутры.
ТРОЙЦА: Хутчэй, Нэо.
МАРФЭЙ: Ня можа быць.
СЬМІТ: Правер яго.
АГЕНТ: Гамон.
СЬМІТ: ( Бывайце, містэр Андэрсан.
ТРОЙЦА: Нэо.. Я ўжо не баюся.. Аракул сказала мне, што я пакахаю аднаго чалавека.. і што гэты чалавек Абраны.. Так што бачыш.. Ты ня можаш быць мёртвым.. ня можаш.. бо я кахаю цябе.. Ты чуеш мяне?.. Я цябе кахаю.. А цяпер устань!
НЭО: Не.
ТАНК: Як?
МАРФЭЙ: Ён Абраны.
ТРОЙЦА: Нэо!.. Зараз!
НЭО: Я ведаю, ты там.. Цяпер я адчуваю цябе.. Я ведаю, што ты баісься.. Ты баісься нас.. Ты баісься пераменаў.
ЗБОЙ СЫСТЭМЫ.
НЭО: Я ня ведаю будучыні.. Я прыйшоў сюды расказаць не пра тое, як усё скончыцца.. Я прыйшоў сюды.. расказаць, як усё пачнецца.. Зараз я пакладу слухаўку.. А потым пакажу гэтым людзям тое, што ты ня хочаш ім паказваць.. Я пакажу ім сьвет.. безь цябе.. Сьвет бяз правілаў і кантролю, бязь межаў і абмежаваньняў.. Сьвет.. дзе магчыма ўсё.. Куды мы йдзём адцяпер.. выбіраць не табе.

